
  
  

राजस्थान के 17 नए ज़िलों पर समीक्षा बैठक

चर्चा में क्यों?
हाल ही में राजस्थान में पूर्ववर्ती सरकार के कार्यकाल के दौरान बनाए गए 17 नए ज़िलों की स्थिति का मूल्यांकन करने के लिये एक समीक्षा बैठक 
आयोजित की गई।

मुख्य बिंदु
नए ज़िले और संभाग: राजस्थान में नए ज़िलों में अनूपगढ़, गंगापुर सिटी, कोटपूतली, बालोतरा, जयपुर शहर, खैरथल, ब्यावर, जयपुर ग्रामीण,
नीमकाथाना, डीग, जोधपुर शहर, फलौदी, डीडवाना, जोधपुर ग्रामीण, सलूंबर, दूदू, केकड़ी, सांचौर, और शाहपुरा शामिल हैं।

इसके अतिरिक्त, तीन नए संभाग-बांसवाड़ा, पाली और सीकर-बनाए गए हैं।
लागत और प्रशासन: एक ज़िला बनाने में लगभग 2,000 करोड़ रुपए की लागत आती है (समीक्षा समिति की रिपोर्ट के अनुसार)।

वर्ष 2008 में स्थापित प्रतापगढ़ ज़िला अभी भी अधूरा है और प्रशासनिक कार्य लंबित हैं।
भविष्य की योजनाएँ: सेवानिवृत्त IAS अधिकारी ललित के. पवार को 17 नए ज़िलों की देख-रेख करने और जनता से फीडबैक एकत्र करने के लिये
पुनः नियुक्त किया गया है।

वह समिति के आगे के विचार के लिये तथ्यात्मक और विश्लेषणात्मक रिपोर्ट तैयार करने के लिये ज़िम्मेदार हैं।

